
Avropa İttifaqı Azərbaycanın 
əsas ticarət tərəfdaşıdır

Avropa İttifaqı ilə çoxşaxəli əməkdaşlıq Azərbaycanın 
xarici siyasət kursunun ən mühüm prioritetlərindən biri 
kimi müəyyənləşdirilmişdir. 1996-cı ildə Azərbaycan və 

Avropa İttifaqı arasında imzalanan “Tərəfdaşlıq və əməkdaşlıq 
haqqında” saziş ikitərəfli münasibətlərin formalaşdırılması 
baxımından vacib əhəmiyyət kəsb etmişdir. Cənubi Qafqaz üzrə 
xüsusi nümayəndəliyin yaradılması, region ölkələri ilə yeni 
qonşuluq proqramının təşkil edilməsi Aİ-nin bu bölgəyə ciddi 
maraq göstərdiyini təsdiqləyir.

 Bu gün heç kəsə sirr deyil ki, 
Azərbaycan Cənubi Qafqazın lider 
dövlətidir. Avropa İttifaqı da lider 
dövlət kimi, Azərbaycanın regionda, 
o cümlədən, ölkə daxilində həyata 
keçirdiyi iqtisadi-siyasi islahatları 
yüksək qiymətləndirir. Hazırda istər 
Cənubi Qafqazın, istər Orta Asiya-
nın iqtisadi cəhətdən güclənməsi 
bilavasitə Azərbaycanın adı ilə 
bağlıdır. Bu baxımdan, İttifaqa üzv 
dövlətlər Azərbaycanın bölgədəki 
geoiqtisadi və geosiyasi rolunu 
düzgün dəyərləndirməyə çalışırlar. 
Məlum olduğu kimi, 2004-cü ildə 
Avropa İttifaqının həyata keçirdiyi 
“Yeni qonşuluq siyasəti” Proqramı 
hazırlanmışdır. Proqramın ən mühüm 
istiqamətlərindən biri ölkəmizlə birgə 
iqtisadi layihələrin hazırlanması və icra 
edilməsidir. Təsadüfi deyil ki, proqra-
mın reallaşması üçün Avropa İttifaqı 
tərəfindən 225 milyon avro vəsait 
ayrılmışdır. 

2006-cı ildə Avropa İttifaqı ilə 
Azərbaycan arasında iqtisadi və 
siyasi əlaqələrin möhkəmləndirilməsi, 
sabitliyin, təhlükəsizliyin və rifahın 
dəstəklənməsi, iqtisadi inteqrasiyanın 
dərinləşdirilməsi məqsədilə strateji 
hədəfləri əhatə edən sənəd “Avropa 
İttifaqı – Azərbacan Fəaliyyət Planı” 
imzalanmışdır. Fəaliyyət planında 10 
prioritet istiqamət müəyyən edilmişdir: 
1) Dağlıq Qarabağ münaqişəsinin sülh 
yolu ilə tənzimlənməsi, 2) Demok-
ratiyanın gücləndirilməsi, 3) Qanu-
nun aliliyinin, insan hüquqlarının və 
fundamental azadlıqların müdafiəsinin 
gücləndirilməsi, 4) Sahibkarlıq və 

investisiya mühitinin yaxşılaşdırılması, 
5) Gömrük xidməti işinin yaxşılaşdı-
rılması, 6) Tarazlı və davamlı iqtisadi 
inkişafa dəstək, 7) İqtisadi qanunveri-
ciliyin və inzibati praktikanın yaxınlaş-
dırılması, 8) Aİ – Azərbaycan arasında 
enerji və nəqliyyat əməkdaşlığının 
gücləndirilməsi, 9) Məhkəmə, azad-
lıq və təhlükəsizlik sahələrində, o 
cümlədən, sərhəd işində əməkdaşlığın 
dərinləşdirilməsi, 10) Regional 
əməkdaşlığın gücləndirilməsi.

Ümumiyyətlə, Azərbaycanla 
Avropa İttifaqı arasında mövcud 
olan qarşılıqlı əlaqələr geniş fonda 
Cənubi Qafqazın gələcəyi üçün böyük 
əhəmiyyət kəsb edir.

Xüsusilə 44 günlük Vətən 
müharibəsindən sonra Azərbaycanın 
təşəbbüsü ilə regionun gələcəyi üçün 
yeni layihə planlarının hazırlanması və 
icrası üzv dövlətlərin bölgəyə diqqətini 
daha da artırdı. Müharibədən sonrakı 
proseslərin gedişatı Aİ – Azərbaycan 

münsaibətlərinin yeni müstəviyə 
keçməsinə səbəb oldu.

2011-ci ilin yanvar ayında Avropa 
Komissiyasının sabiq prezidenti Xose 
Manuel Barrozu və Azərbaycan Res-
publikasının Prezidenti İlham Əliyev 
Bakıda Cənub Qaz Dəhlizi üzrə Birgə 
Bəyannamə imzalamışlar. Cənub 
Qaz Dəhlizi Xəzər dənizi, Mərkəzi 

Asiya və Orta Şərq qaz resursları-
nı Avropa bazarına gətirə biləcək 
və Aİ-nin enerji təhlükəsizliyinin 
şaxələndirilməsində rol oynaya 
biləcək strateji təşəbbüsdür. Xəzər 
hövzəsindən, xüsusən Şahdəniz-2 
yatağından təbii qazın nəqlini nəzərdə 
tutan Cənub Qaz Dəhlizinin infrastruk-
turu Cənubi Qafqaz boru kəmərinin 
genişləndirilməsi, Trans – Anadolu və 
Trans – Adriatik boru xəttinin inşasını 
əhatə edir.

Ölkəmizlə Avropa İttifaqı arasın-
da ticarət əlaqələri Tərəfdaşlıq və 
Əməkdaşlıq Sazişi ilə tənzimlənmişdir. 
Təsadüfi deyil ki, Aİ ticarət 
tərəfdaşlarımız arasında birinci 
sıradadır. Aİ Azərbaycanın ixracda 
45,8 faiz, idxalda isə 27,89 faiz payla 
ən böyük ticarət tərəfdaşıdır. Aİ-nin 
Azərbaycana ixracı əsasən maşın-
qayırma və nəqliyyat avadanlıqarı, 
Azərbaycanın Aİ-yə ixracı əsasən neft 

və qaz məhsulları olmuşdur.
Azərbaycanın Aİ ölkələri arasında 

ən böyük ticarət tərəfdaşları İtaliya 
(1,445 milyard ABŞ dolları, 30,5 faiz), 
Almaniya (768,70 milyon ABŞ dolla-
rı, 16,25 faiz) və Böyük Britaniyadır 
(449,71 milyon ABŞ dolları, 9,5 faiz).

Bu günlərdə Avropa İttifaqının 
Qonşuluq və Genişlənmə üzrə komis-
sarı Oliver Varhelyi Azərbaycana səfər 
edib. O.Varheyli səfər çərçivəsində 
Prezident Administrasiyasının rəhbəri 
Samir Nuriyev, Prezidentin köməkçisi 
və Prezident Administrasiyası xarici 
siyasət məsələləri şöbəsinin müdiri 
Hikmət Hacıyev, həmçinin İqtisadiyyat 
naziri Mikayıl Cabbarov və Energetika 
naziri Pərviz Şahbazovla görüşüb.

Rəsmi səfər başa çatdıqdan sonra 
Oliver Varhelyi yekunlar barədə Aİ-nin 
saytına müsahibə verib. O, çıxışında 
Azərbaycanın inkişaf etməkdə olan 
ölkələr arasında ən ön sıralarda oldu-
ğunu, koronavirusla uğurla mübarizə 
apardığını bildirib. O. Varhelyi qeyd 
edib ki, Azərbaycanda iqtisadiy-
yat pandemiya dövrünün yaratdığı 
çətinliklərə, dünyada hökm sürən böh-
rana baxmayaraq, çox cüzi təsirlərə 
məruz qalıb. Bildirib ki, Azərbaycan 
təkcə regionda deyil, bütün dünyada 
pandemiyadan ən az zərər çəkən 
ölkələrdən biridir.

Komissar daha sonra vurğula-
yıb ki, Azərbaycanın çiçəklənməsi 
regionun çiçəklənməsi deməkdir. O, 
regionun inkişafına, infrastrukturun 
genişlənməsinə, qarşılıqlı əlaqələrin 
gücləndirilməsinə Azərbaycanın ver-
diyi töhfələri yüksək qiymətləndirib. 
Çıxışında aktual məsələlərdən 
də bəhs edən komissar, bu xü-
susda qeyd edib ki, əlaqələr üçün 
Qara dəniz ilə Xəzər dənizini 
birləşdirməyə, yeni ticarət yolları-
na ehtiyac var. O.Varhelyi bununla 
da, mövcud əlaqələrin inkişafında 
Azərbaycanın böyük önəm daşıdığı-
nı vurğulayıb.

İmran ƏLİYEV, “Xalq qəzeti”

1964-cü ildə Silva Kaputikyanın 
“Karvan hələ yoldadır” adlı mənfur 
kitabı təzə çapdan çıxmışdı. Kita-
bın motivləri heç bir əsası olma-
yan qondarma “1915-ci il erməni 
soyqırımına” görə erməniləri 
bütün türkləri qırmağa, “Böyük 
Ermənistan dövləti” yaratmağa 
səsləyirdi. Bunun üçün erməni 
şovinistlər müxtəlif bəhanələrlə 
məqsədyönlü və planlı şəkildə 
iğtişaşlar törədirdilər. Belə bir 
ixtişaşı onlar 1967-ci il iyul ayının 
əvvəllərində Xankəndidə törətdilər. 
Üç nəfər günahsız azərbaycanlı– 
orta məktəbin direktoru Ərşad 
müəllim, Şuşa həbsxanasının 
sürücüsü və işçisi olan iki gü-

nahsız azərbaycanlı Xankəndidə 
Moskvadan dəvət olunmuş rus 
mütəxəssislərinin rəhbərliyi ilə 
aparılan məhkəmə zalından 
çıxarılarkən məhkəmə binasının 
həyətindəcə ermənilər tərəfindən 
diri-diri yandırılmışdılar. Bununla 
da ermənilərin azərbaycanlılarla 
birgə yaşamasının “mümkünsüz-
lüyünü” bəhanə gətirərək, dünya 
xalqlarını çaşdırmaq, Azərbaycanın 
tərkibindən çıxıb Ermənistan 
SSR-ə birləşmək cəhdlərini real-
laşdırmağa bəraət qazandırmaq 
istəyirdilər. Həmin günün ertəsi bü-
tün qadağalara baxmayaraq, orta 
məktəb dostlarımla Xankəndidə 
hadisə baş verən yerdə olduq. 

Yanğınsöndürən maşınlar nə 
qədər çalışsalar da yandırılan 
insanların yağ izlərini asfaltdan 
yuyub təmizləyə bilmirdi. Eşitdik 
ki, Bakıdan – Dövlət Təhlükəsizliyi 
Komitəsindən (DTK) bir qrup 
işçi Xankəndiyə gəlib və qrupa 
general Heydər Əliyev rəhbərlik 
edir. Onun adını ilk dəfə eşidirdik 
Xankəndidəki fəaliyyətini də ilk 
dəfə idi ki, əyani görürdük.

O vaxtlar Azərbaycan Respub-
likasının DTK rəhbərliyində çalışan 
cənab Heydər Əliyevin həyata 
keçirdiyi çevik tədbirlər nəticəsində 
iğtişaşları təşkil edən və onun fəal 
iştirakçısı olan 75 nəfər saxlanıla-
raq, Bakıya dindirilməyə aparıldı. 
Dahi Heydər Əliyevin gördüyü 
tədbirlər sayəsində hər şey qısa 
müddətdə aydınlaşdı. Məlum oldu 
ki, DQMV-də orta məktəb direk-
toru olan erməninin kiçik yaşlı 
oğlu azərbaycanlı Ərşad müəllim 
tərəfindən yox, Azərbaycanı 
millətlərarası münaqişəyə cəlb 
etmək və günahlandırmaq 
məqsədilə onun öz yaxın dostu 
olan erməni – terrorçu tərəfindən 
öldürtdürülüb. Eyni məzmunlu 
başqa bir fakt isə o idi ki, 1988-ci 
ilin fevral ayında oxşar ssenari 
üzrə Qriqoryan soyadlı daşnak 
terrorçu Sumqayıtda yaşayan bir 
neçə erməni qocasını, qadınını 
öldürərək, dünyanı aldatmağa 

çalışmış, Azərbaycan torpaqlarını 
Ermənistana birləşdirmək tələbinə 
“zəmin” yaratmışdı. 

1967-ci ildə DQMV-də 
ermənilərin özləri tərəfindən 
törədilən və azərbaycanlıların 
adına yazılmasına cəhd edilən 
psevdo erməni ölümünün təşkili 
21 il sonra Sumqayıtda törədilmiş 
anoloji təxribatın – eyni məzmunlu 
və başqa formalı iğtişaşın baş-
lanğıcı idi. DQMV-də təşkil edilən 
bu yalan ayaq tutsa da, yerimədi. 
Öldürülən erməni uşağının atası 
məhkəmə zamanı erməni terror-
çularının iç üzünü aydınlıqla gördü 
və yandırılan azərbaycanlıların 
günahsız olduqlarını dərk etdi. 
Nəhayət, o da anladı ki, erməni 
terrorçuları öz mənfur niyyətlərini 
həyata keçirmək, buna nail ol-
maq məqsədilə dünya xalqlarını 
aldatmaq üçün lazım gəldikdə 
öz millətindən olan xalqın bir 
hissəsinin qırılmasını təşkil 
etməkdən belə çəkinməyən quldur-
lardır. Yer üzündə belə xislətə – öz 
millətini məhv edərək şou yarat-
maq xislətinə malik olmaq yalnız 

ermənilərə xas olan xüsusiyyətdir. 
1969-cu ilin iyul ayında ulu 

öndər Heydər Əliyev Azərbaycanda 
ilk dəfə dövlət rəhbərliyinə 
gəldikdən sonra ermənilərin əl-qolu 
daha kip bağlandı. Onlar bilirdilər 
ki, Heydər Əliyev şəxsiyyəti 
ermənilərin hər hiyləsinin qarşısını 
almağa qadirdir və ona görə də 20 
ilə yaxın bir müddətdə “Miatsum” 
şüarını aşkar səsləndirə bilmədilər. 
Ümummilli lider bütöv erməni 
diasporuna qarşı, demək olar ki, 
təkbaşına mübarizə aparır və qalib 
gəlirdi.

1983-1987-ci illərdə Sov.
İKP MK siyasi bürosunun üzvü 
olan ümummilli lider Heydər 
Əliyevin SSRİ Nazirlər Soveti 
Sədrinin birinci müavini vəzifəsinə 
təyin edilməsi erməni diaspo-
runa ağır zərbə oldu. 1987-ci 
ilin noyabr ayında ermənipərəst 
Mixail Qorbaçov Heydər Əliyevin 
beynəlxalq miqyasdakı nüfuzu 
qarşısında tab gətirə bilmədi. O, 
çıxış yolunu hiyləgərliklə, müxtəlif 
əsassız bəhanələrlə ulu öndəri 
vəzifəsindən uzaqlaşdırmaqda 
gördü və çirkin niyyətini həyata 
keçirdi. Bundan sonra onun 
dövrəsində olan Şahnazaryan, 
Aqanbekyan kimi fitnəkar ermənilər 
fəallaşdılar. Aqanbekyan Fransada 
çıxan “Humanite” qəzetində (18 

noyabr 1987) Dağlıq Qarabağın 
Ermənistana birləşdirilməsinə 
M.Qorbaçovun razılıq verdiyi haq-
da məlumat dərc etdirdi.

1988-ci il fevralın 12–13-də 
Xankəndidə Azərbaycanın Dağ-
lıq Qarabağ Muxtar Vilayətinin 
(DQMV) Ermənistan Respublika-
sına birləşdirilməsi haqqında “Mi-
atsum” şüarı ilə mitinqlər başlandı. 
Bu dövrdə M.Qorbaçovun, onun 
dövrəsində olan erməni casusla-
rının və digər ermənipərəstlərin 
göstərişi, təbliğatı ilə keçmiş 
SSRİ-nin müxtəlif yerlərində, hətta 
ali məktəblərdə də ulu öndərə 
qarşı əks təbliğat işləri aparılırdı. 
Çünki ondan hədsiz dərəcədə 
qorxur və çəkinirdilər. 1988-ci ilin 
mart-aprel aylarında mən Mos-
kvaya İ.M.Seçenov adına Moskva 
Dövlət Tibb İnstitutunun “İnsan 
anatomiyası” kafedrasında do-
sent kimi ixtisasartırma kursuna 
göndərilmişdim. Həmişəki kimi, 
SSRİ-nin 15 respublikasından 
gəlmiş dinləyicilərə ilk mühazirə 
200 nəfərlik böyük auditoriyada 
söylənilirdi. Əvvəlki illərdə olduğu 

kimi, pedaqogika üzrə ilk ümumi 
mühazirəni professor Vladimir 
Metelitsa oxuyurdu. O, mühazirəyə 
başlayarkən dərhal mövzunu 
dəyişdi və ulu öndər Heydər 
Əliyevin ünvanına xoşagəlməz 
ifadələr işlətməyə başladı. Mən 
bunu böyük azərbaycanlıya, 
Azərbaycan xalqına qarşı təhqir 
kimi qəbul etdim və dərhal ayağa 
qalxaraq dedim ki, 1983-cü ildə də 
bizə bu auditoriyada ilk mühazirəni 
siz oxumuşdunuz. O vaxtda da 
mövzunu dəyişərək dərhal cənab 
Heydər Əliyevdən danışdınız 
və onun bacarığını, qabiliyyətini 
xüsusi qeyd edərək təkcə SSRİ-də 
deyil, bütün dünyada korrupsiyaya 
qarşı açıq mübarizəyə başlayan ilk 
cəsarətli lider olduğunu söylədiniz: 
Hətta onun haqqında “Literatur-
naya qazeta”da dərc olunan “Qoy 
ədalət zəfər çalsın” məqaləsini də 
misal gətirdiniz. İndi isə ermənilərin 
təsiri altına düşərək ikiüzlülük 
edirsiniz və cənab Heydər Əliyevin 
ünvanına xoşagəlməz ifadələr 
işlədirsiniz. Bu, heç də sizin kimi 
professora başucalığı gətirmir. 

Professor Metelitsa fakt qarşı-
sında dillənə bilmədi və mühazirəni 
başqa səmtə yönəldib bir təhər 
sona çatdırdı və aradan çıxdı. 
Doğrudur, mühazirədən sonra bəzi 
müdavimlər mənə təzyiqlər edib, 

hədə-qorxu da gəldilər. Şübhəsiz 
mən onları da cavabsız qoymadım 
və haqlı olduğumu sübut etdim. 
Məncə, professor Metelitsa da 
səhvini başa düşdü və ən azı 
dediklərinin mənəvi əzabını çəkdi. 
Ümummilli lider isə öz dahilik 
zirvəsində qaldı.

1988-1993-cü illərdə erməni 
quldurları havadarlarının köməyi ilə 
Azərbaycan torpaqlarını işğal edib 
bir milyondan artıq əhalini qaçqın və 
məcburi köçkün vəziyyətinə saldılar. 
1996-cı il fevralın 24-də ümummilli 
lider dahi Heydər Əliyev Xocalı soy-
qırımının 4-cü ildönümü ərəfəsində 
mənim də iştirak və çıxış etdiyim 
görüşdə Xocalı nümayəndələrini 
qəbul edərkən bu qətliamı “bəşər 
tarixinin ən dəhşətli soyqırımı” 
adlandıraraq, ona siyasi qiymət 
verdi. Biz, xocalıları əmin etdi ki, 
şəhidlərimizin qanı yerdə qalma-
yacaq, biz nəyin bahasına olursa-
olsun erməni işğalı altında olan 
torpaqlarımızı geri qaytaracağıq. 

Qarabağın görən gözü 
olan Şuşa erməni işğalı altında 
inləyəndə ümummilli liderin layiqli 

davamçısı Prezident İlham Əliyev 
öz çıxışlarında dəfələrlə demişdi ki, 
biz heç vaxt torpaqlarımızın işğalı 
ilə barışmayacağıq. Biz torpaq-
larımızda ikinci erməni dövləti 
yaradılmasına yol verməyəcəyik! 
Biz Qarabağımızı, Şuşamızı, ətraf 
rayonları işğaldan azad edəcəyik. 
Ona görə də 30 illik müddətdə hər 
birimizin içində ümummilli lider 
Heydər Əliyevə və cənab Prezi-
dent İlham Əliyevə bəslənən inam, 
etibar daha da möhkəmlənmişdi. 
Bu inam, bu etibar məni də sonsuz 
dərəcədə ruhlandırmış və erməni 
terrorçularına bir mesaj kimi 
 2010-cu ildə dərc olunan və Şuşa-
ya həsr etdiyim “Pənahxan övladla-
rı” adlı şeirdə öz əksini tapmışdı: 

Keçəmməz qalasından  
                     Pənah xan övladları! 

Keçəmməz Şuşasından  
                     Pənah xan övladları!

Keçəmməz ulusundan  
                    türk oğlu, türk əsgəri!

Keçəmməz namusundan  
                       Azərbaycan əsgəri!

2020-ci il sentyabr ayının 27-də 
erməni terrorçularının törətdikləri 
növbəti təxribata cavab olaraq 
başlanan əks-hücum əməliyyatları 
ilə torpaqlarımız Prezident, 
Azərbaycan Silahlı Qüvvələrinin 

Ali Baş Komandanı İlham Əliyevin 
yaratdığı müzəffər ordumuz 
tərəfindən 44 günlük Vətən 
müharibəsində azad edildi. 

2020-ci il noyabrın 10-da Ali 
Baş Komandan İlham Əliyevin 
Şuşada böyük qürur hissi ilə, 
qəlbləri riqqətə gətirən xüsusi 
məğrurluqla: “Əziz Şuşa, sən azad-
san!”, “Əziz Şuşa, biz gəlmişik!” 
nidalarını səsləndirməsi, dahi 
Heydər Əliyevin məzarı önündə 
və Şəhidlər xiyabanında Qaraba-
ğın döyünən ürəyi, başının tacı 
olan Şuşanın erməni işğalından 
azad edilməsi haqqında hesabat 
xarakterli sevinc nitqi söyləməsi 
Azərbaycanda, bütün dünyada 
şimşək tək çaxaraq qəlbimizi işıq-
landırdı, bükülmüş belimizi dikəltdi, 
namus, qeyrət harayı başımızı 
ucaltdı. Şuşa qalasını kərpic-kərpic 
quraraq dünyaya tanıdan Pənah 
xanın övladları idisə, onu mənfur 
işğalçıların ‒ erməni cəlladlarının 
caynağından dişiylə, dırnağıyla 
qəlpə-qəlpə qoparan, əsirlikdən 
qurtaran, azadlığa çıxaran Pre-
zident İlham Əliyevin yetişdirdiyi 

vətənpərvər gənclər oldu. 

Qırx dörd günə qalib gəldi,  
                     zəfər çaldı ordumuz,

Sinələrə məlhəm oldu  
                    hər qarış torpağımız!

“Dəmir yumruq” şans vermədi  
                     düşmənin məramına

Hər şəhidi, hər əsgəri yetirdi  
                                     öz kamına.

2021-ci ilin 14 iyulu ümum-
milli lider Heydər Əliyevin 
Azərbaycanda hakimiyyətə ilk 
gəlişinin 52-ci ildönümüdür. Bu 
əlamətdar günə ən böyük töhfəni– 
Zəfər bayramını bəxş edən 
möhtərəm Prezidentimiz, müzəffər 
Ali Baş Komandan cənab İlham 
Əliyev və onun ən yaxın silahdaşı, 
məsləkdaşı, Birinci vitse-prezident 
Mehriban xanım Əliyeva, həmçinin 
qürurlu və vətənsevər xalqımızla 
yanaşı, qalib silahlı qüvvələrimiz 
oldu. Zəfər bayramı həm də 
dünya azərbaycanlılarının “Dəmir 
yumruq” kimi birliyini, monolitli-
yini, sülhsevərliyini, bəşəriliyini 
dünyaya tanıtdı. Zəfər bayramı-
nın təminatçısı olan şəhidlərimiz 
isə ən uca zirvəyə yüksələrək 
əbədiyaşarlıq qazandılar.

Mübariz ALLAHVERDİYEV, 
ATU-nun professoru

Azərbaycan ənənəvi sülh 
və əməkdaşlıq siyasətinə 

dönmədən əməl edir

(əvvəli 1-ci səhifədə)

Ölkəmizin Avropa İttifaqı ilə 
əməkdaşlığına gəlincə, qeyd etməliyik ki, 
Prezident İlham Əliyev həmin mötəbər 
qurumun regiondakı rolunu yüksək 
dəyərləndirir. Çünki Avropa İttifaqı hər zaman 
Azərbaycanın yaxşı tərəfdaşı olub: “Avropa 
İttifaqı bizim əsas ticarət tərəfdaşımızdır. 
Əsas ixracımız Avropa İttifaqının üzv ölkələri 
ilə bağlıdır və üzv dövlətlərin üçdəbir hissəsi 
ilə Azərbaycan Strateji Tərəfdaşlıq adlanan 
sənədləri və bəyannamələri imzalamış-
dır və ya qəbul etmişdir. Hesab edirəm ki, 
Azərbaycan lap əvvəlcədən qoşulduğu 
“Şərq tərəfdaşlığı”na üzv ölkələr arasında 
bu mövqedə olan yeganə ölkədir.  Avropa 

 İttifaqının 9 üzv ölkəsi ilə Strateji 
Tərəfdaşlıq sənədlərinin imzalanması 
göstərir ki, biz həqiqətən yaxşı və strateji 
tərəfdaşıq”. 

Xatırladaq ki, bir neçə il əvvəl 
Azərbaycanla Avropa İttifaqı arasında 
Tərəfdaşlıq Prioritetləri haqqında razılaş-
ma paraflanıb. Hazırda ölkəmiz Avropa 
İttifaqı ilə yeni saziş üzərində çalışır.

Qəzetimizin ötən saylarında 
Azərbaycan – ABŞ əməkdaşlıq və 
tərəfdaşlığı barədə ətraflı söz açmış-
dıq. Ona görə bu yazıda Vaşinqtonla 
əlaqələrimiz barədə qeydlərə ehtiyac hiss 
etmirik. O ki qaldı Çin Xalq Respublikası 
ilə münasibətlərə, məmnunluqla qeyd 
edə bilərik ki, Azərbaycanla Çin arasın-
da siyasət, ticarət, sərmayə qoyuluşu 
sahələrində çoxsaylı sənədlər imzalanıb. 
Elə Azərbaycanın “Sinovak” peyvəndi ilə 
təmin olunmasında da Çin rəhbərliyi öz 
dost münasibətini nümayiş etdirmişdir. 
İndi artıq ölkəmizdə iki milyona yaxın 
insan peyvənd edilib. Bu, bizim ümumi 
əhalimizin, təqribən, 20 faizini təşkil edir 
və istifadə olunan peyvəndlər 99,99 
faiz Çin istehsalıdır. Rəsmi Bakı Çinin 
Azərbaycana olan dostluq münasibətini 
çox yüksək qiymətləndirir.

Bu sətirləri Prezident İlham Əliyevin 
ölkəmizin xarici siyasəti barədə dediyi 
fikirlərlə tamamlamaq istəyirik: “Bir sözlə, 
beynəlxalq imicimiz çox müsbətdir. Bunun 
müxtəlif amilləri vardır. Bir daha demək 
istəyirəm ki, ilk növbədə, ölkəmizin uğurlu 
inkişafı, prinsipial mövqeyi, ədaləti, hüququ 
hər şeydən üstün tutmağımız, eyni zaman-
da, əlbəttə ki, bizim diplomatik orqanların 
uğurlu fəaliyyəti də burada çox mühüm rol 
oynamışdır... Azərbaycanın çox uğurlu xarici 
siyasəti vardır və əminəm ki, gələcək illərdə 
ölkəmizin artan gücü və nüfuzu hesabına biz 
beynəlxalq arenada mövqeyimizi daha da 
möhkəmləndirəcəyik”.

İttifaq MİRZƏBƏYLİ,  
“Xalq qəzeti”

Heydər Əliyev Azərbaycanın haqq səsi idiErmənilər Azərbaycanın Dağlıq Qarabağ Muxtar 
Vilayətinin Ermənistan SSR-ə birləşdirilməsi iddiasını 
hələ XX əsrin 60-cı illərinin ortalarında həyata keçirmək, 
reallaşdırmaq xülyasında idilər. 1966-cı ildə mən ATİ-ni 
bitirib DQMV-yə təyinat almışdım. O vaxt DQMV Səhiyyə 
Şöbəsinin müdiri vəzifəsində çalışan Atayan mənim işlə 
təmin olunmağıma icazə vermədi: “Yerimiz yoxdur!” – 
dedi. Səmərqənddən gələn erməniləri isə dərhal işlə təmin 
etdi. Mənim israrlı müraciətimdən sonra Atayan ona yaxın 
olan mötəbər şəxsin yanında xəlvəti olaraq demişdi: 
“Yerevandan bizə məxfi təlimat göndərilib ki, milliyətcə 
türk olanların heç biri Xankəndidə, ümumiyyətlə, DQMV-də 
işə qəbul olunmasın. İşdə olanları da qovmaq, uzaqlaşdır-
maq lazımdır. Əgər türkə iş versəm, mənim özümü işdən 
qovarlar”. İki aydan sonra – 1966-cı il oktyabrın 4-də böyük 
çətinliklə mənə Ağdamın Şelli, Abdal Gülablı kəndlərinə 
yaxın olan və ermənilər yaşayan Naxçıvanik – Pircamal – 
Aranzəmin kəndlərini əhatə edən yeni tikilmiş xəstəxanada 
işləməyə göndəriş verdilər. Həmin kənd Ağdama yaxın 
olduğuna görə erməni həkimlər ora getməkdən imtina 
edirdilər. 


